Román Felones Morrás jaunak galdera egin du Nafarroako Gobernuak krisialdi ekonomikoari aurre egiteko kultura eta turismo arloan hartutako neurriei  buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko irailaren 15eko 76. Nafarroako Parlamentuko Aldizkari Ofizialean.

Iruñean, 2008ko urriaren 9an

Lehendakaria: Elena Torres Miranda

ERANTZUNA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak galdera egin du Kultura eta Turismo arloan krisiari aurre egiteko Nafarroako Gobernuak hartutako neurriei buruz. Hona Vianako Printzea Erakundea - Kultura eta Turismo Departamentuko kontseilariaren erantzuna:

KULTURA

1. Hitzaldietara, ikastaroetara eta jardunaldietara bideratutako kontusailak. Aurreikusitako zenbateko osoak eta gastuaren egungo egoera:

Kontusail zehatzei dagokienez, A21002 A2210 2266 332100 “Hitzaldiak, bilkurak eta ikastaroak”  kontusaila Artxibo zerbitzuaren eskuetan dagoela adierazi behar da. Kontusail horretan 35.000 euro daude eta dokumentuak berritzeko jardunaldiak egitera bideratuta dago oso-osorik. Aurten 2008ko urriaren 16 eta 17an eginen dira jardunaldiak; beraz, gastuak oraindik ezin dira justifikatu. 572,87 euroko gastua baino ez da ezagutzen, informazio-foiletoei dagokiena.

Era berean, Liburutegi Zerbitzuak 42.500 euro ditu, liburutegiko langileak prestatzeko A21001 A2400 2266 332200 kontusailean. Horietatik 22.875 euro gorde, 21.120 euro gastatu eta 19.624,50 euroko saldoa geratzen da; dena den, urte bukaeran guztia gastatzea aurreikusten da. Horrez gain, liburua eta irakurketa sustatzeko A21001 A2400 2269 332200 kontusailetik hartuta, “Irakurketa Klubaren Koordinatzaileen II. Topaketari” dagozkion gastuak ordaindu dira: 900 euro gutxi gorabehera. Azkenik, ondare arkitektonikoa hedatzeko A20001 A2110 2262 337100 kontusaila Ondare Historikoaren zerbitzuaren eskuetan dago. Urtero, Kultura Ministerioak antolatzen duen Ondareari buruzko Europako Jardunaldietan parte hartzeko baliatzen da kontusail hori. Aurten, ordea, gastua aldi baterako gordetzeko beharrak eraginda, proiektu hori bertan barneratu da, parte-hartze hori departamentuaren lehentasunetan ez dagoela ulertzen delako.

Kontusail zehatzik gabeko beste jarduera batzuei dagokienez, Lizarran egiten den Antzinako Musikaren Astearen barnean egiten den hitzaldi zikloa gauzatu da. Guztira 1.000 euroko gastua gauzatuko da, A20002 A2500 2279 334100 “Programa propioak” kontusaila baliatuta. Era berean, kontusail horretatik hartuta 80.000 euroko gastua egin da, Lizarran egiten diren Erdi Aroko Ikerketen Asteak garatzeko. Une honetan, Aste horien garapenean 64.244 euro gastatu dira dagoeneko, baina gainerakoa ere gastatzea aurreikusten da. Halaber, museoen zerbitzuen baitan, Karlismoaren Ikerketarako Jardunaldiak egin dira, eta 96.800 euroko gastu baimendua gauzatu da, A20003-A2300-2269-333102 “Ekintza kulturalak museo propioetan eta informazio-buletina” kontusailetik hartuta. Azken horretatik 21.486,36 euro ordainduta daude dagoeneko, eta urte honi dagozkion fakturak jasotzeko zain gaude.

Gainera, museoen zerbitzuak hurrengo ekintzak ere gauzatu ditu: Museoen Nazioarteko Eguna: Zinema- eta kontzertu-zikloa (7.383,79 euro, A20003-A2300-2269-333102 “Ekintza kulturalak museo propioetan eta informazio-buletina” kontusailaren baitan), “La Tierra te sea Leve” hitzaldien zikloa (7.233,04 euro, A20003-A2300-2269-333102 “Ekintza kulturalak museo propioetan eta informazio-buletina” kontusailaren baitan), “La Pintura en los Tiempos del Arte” erakusketaren ondorioz artistekin egindako topaketak (10.985,21 euro, A20003-A2300-2269-333100 “Arte garaikidearen erakusketen programa” kontusailaren baitan) eta jarraian adierazten den Kongresua: Nafarroa Antzinatean. Baskoiak iturri klasikoetan. (2.153,87 euro, A20003-A2300-2269-333102 “Ekintza kulturalak museo propioetan eta informazio-buletina” kontusailaren barruan).

2. Argitalpenak Aurreikusitako zenbateko osoak eta gastuaren egungo egoera

Argitalpenen atalak 512.500 euro ditu, liburuak eta beste argitalpen batzuk argitaratzeko aurrekontu-kontusailaren barnean. Horietatik 416.126 euro gordeta daude eta oraindik 96.374 euro daude eskuragarri; dena den, urte bukaeran guztia gastatzea aurreikusten da. Bestalde, liburutegi-zerbitzuak joan den ekainean “En Red…ando en bibliotecas” aldizkariaren lehen zenbakia argitaratu eta zabaldu zuen. Horretarako, 6.542.40 euroko gutxi gorabeherako gastua gauzatu zen, “Liburuaren eta irakurketaren sustapena” kontusailetik hartuta.

Museoen zerbitzuak gauzatutako erakusketen katalogo eta foiletoei dagokienez, Nafarroako Museoak egindako esku-programen argitalpena nabarmendu behar da. Horretarako 348,00 euroko gastua gauzatu da A20003-A2300-2269-333102 “Ekintza kulturalak museo propioetan eta informazio-buletina” kontusailetik hartuta. Halaber, hurrengo katalogoak argitaratu dira: La tierra te sea leve. Arqueología de la muerte en Navarra. (17.225 euro, A20003-A2320-2269-333100 “Erakusketen gastuak” kontusailaren baitan), Julio González en la colección del IVAM (8.768,71 euro, A20003-A2320-2269-333100 “Erakusketen gastuak” kontusailaren baitan) eta La pintura en los tiempos del arte (24.462 euro, A20003-A2300-2269-333100 “Arte garaikideko erakusketen programa” kontusailaren baitan). 

Orobat, azken zerbitzu horrek Karlismoaren Ikerketetarako lehenengo Jardunaldien aktak argitaratu ditu (8.201,66 euro, A20003-A2300-2269-333102 “Ekintza kulturalak museo propioetan eta informazio-buletina” kontusailaren baitan) eta ekintza kulturalaren zerbitzuak Lizarrako XXXIV. Erdi Aroko Ikerketen Asteen aktak argitaratu ditu; horretarako 3750 euro gastatu ditu inprimatzen, eta 3.000 euroko gastua aurreikusten du hurrengo urtean argitaratuko diren Lizarrako XXXV. Erdi Aroko Ikerketen Asteen akten fotokonposizioa egiteko. Bi gastu horiek A20002 A2500 2279 334100 “Programa propioak” kontusailetik hartuta gauzatuko dira.

3. Publizitatea departamentuaren oinarrizko programetan.

Kultura

Publizitaterako aurreikusten den kopurua:  37.867,46 €

Portzentajea programari dagokionez: % 11,8

Gastuaren egungo egoera: Betetakoa

Udaberriko bira:

Publizitaterako aurreikusten den kopurua:  9.883,07 €

Portzentajea programari dagokionez: % 8,5,

Gastuaren egungo egoera: Betetakoa

Udazkeneko bira:

Publizitaterako aurreikusten den kopurua:  10.244,97 €

Portzentajea programari dagokionez: % 8,9

Gastuaren egungo egoera: programa betetzearen zain

Eskola-itunak

Publizitaterako aurreikusten den kopurua:  20.000 €

Portzentajea programari dagokionez: % 9,7

Gastuaren egungo egoera: Betetakoa

Herriz herri:

Publizitaterako aurreikusten den kopurua:  8.571,21 €,

Portzentajea programari dagokionez: % 7,14

Gastuaren egungo egoera: Betetakoa

Ikuspuntua

Publizitaterako aurreikusten den kopurua:  22.587,33 €

Portzentajea programari dagokionez: % 7,14,

Gastuaren egungo egoera: Betetakoa

Erriberriko Antzerki Klasikoa

Publizitaterako aurreikusten den kopurua:  75.000,00 €

Portzentajea programari dagokionez: % 9,14,

Gastuaren egungo egoera: Betetakoa

Eszena
Publizitaterako aurreikusten den kopurua:  14.581,11 €

Portzentajea programari dagokionez: % 6,30,

Gastuaren egungo egoera: Betetakoa

Nazioarteko Kantu Lehiaketa.

Publizitaterako aurreikusten den kopurua:  25.319,79 €

Portzentajea programari dagokionez: % 13,3

Gastuaren egungo egoera: Betetakoa

Organo zikloa

Publizitaterako aurreikusten den kopurua:  6.900,00 € 

Portzentajea programari dagokionez: % 17,6

Gastuaren egungo egoera: 4.900 €

Erdi Aroko ikasketen astea

Publizitaterako aurreikusten den kopurua: 920,00 €

Portzentajea programari dagokionez: % 1,15,

Gastuaren egungo egoera: Betetakoa

Lizarrako Antzinako Musikaren Astea.

Publizitaterako aurreikusten den kopurua:  21.994,91 € 

Portzentajea programari dagokionez: % 21

Gastuaren egungo egoera: Betetakoa

Karlismoaren Ikerketarako Astea

Publizitaterako aurreikusten den kopurua:  24.793 €

Portzentajea programari dagokionez: % 25,61 (gutxi gorabeherakoa, amaierako gastu errealaren araberakoa). 

Gastuaren egungo egoera: 19.288,82 euro.

Nafarroako Museoaren erakusketak:

Publizitaterako aurreikusten den kopurua:  63.471,38 € 

Portzentajea programari dagokionez: % 12,81, 

Gastuaren egungo egoera: 56.471,38 €

TURISMOA

Produktu Turistikoen Antolamendurako eta Garapenerako Zerbitzuak helburu hori gauzatzeko, A1110 A1110 2266 432300 “Sektorea profesionalizatzeko jarduerak” aurrekontu-kontusaila du bere esku 2008ko aurrekontuaren barnean. Guztira 120.000 euro. Kontusail honekin arlo honetan Turismo Zuzendaritza Nagusiak antolatzen dituen prestakuntza jarduerak betetzen dira.

Prestakuntza-plan horretan sektoreko kideek adierazten dituzten prestakuntza-eskariak eta iradokizunak eta Departamentuak bere jarduera eta helburuei lotuta hautematen dituen premiak barneratzen dira.

2008rako Departamenduak guztira 32 ikastaro programatu ditu honakoei bideratuta: jatetxeak, kafetegiak eta ostatu turistikoak, bidaia-agentziak eta turismo-informatzaileak. Ikastaro horiek Ostalaritza Elkarteak eta Marketing Klubak ematen dituzte. Halaber, Departamenduak aurten beste ikastaro batzuk antolatu ditu, hautemandako premietatik eratorritako irizpide zehatzei jarraiki.

Horiek guztiak antolatzeko 115.095 euro behar dira guztira, 120.000 euroko kontusail batetik hartzekoak. 

Orokorrean, ikastaroak Iruñean eta Nafarroako 7 herritan ematen dira, eskari gehiago duten lekuei erreparatuta.

Nafarroako Foru Komunitatean turismoa sustatzeko eskumena duen Turismo Marketingaren Zerbitzuari dagokionez, Turismo Marketingaren Plan Integralaren oinarria osatzen duten sustapen jardueren helburu nagusia Nafarroan bisitari kopurua areagotzea dela azpimarratu behar da; beraz, produktu turistikoak sortzeko egindako inbertsio publiko eta pribatuen errentagarritasuna ere helburu bihurtzen da.

Turismoa sustatzeko gastua funtsezkoa da; izan ere, Nafarroako proiektu turistikoaren bideragarritasun ekonomikoaren barnean egiten den inbertsio bat da. 

Helburu hauek eskuratu nahi dira: Nafarroara bisitariak etortzea, Nafarroan gastatzea, gozatzea, gure ondare kultural eta naturala balioestea eta gure erkidegoarentzako aberastasuna sortzea. Eta bidaiariak etor daitezen ezinbestekoa da eskaintza turistiko berriak aurkeztea eta gure baliabideak eta produktu turistikoak hedatzea, betiere, ekimen pribatuaren lankidetzarekin.

2008an turismoa sustatzeko eragin-planaren barnean hurrengo ekintzak gauzatu dira azoka, ekitaldi, publizitate eta argitalpenei dagokienez:

1.- AZOKAK ETA EKITALDIAK:

Nafarroan helmuga turistiko gisa aurkeztea, turistak programaren barnean.  Programa honen bidez Nafarroa jomuga turistiko gisa aurkezten da bai egungo bai geroago izan litezkeen nazioko eta nazioarteko merkatuetan.  Azken kontsumitzaileari zuzendutako ekintzak dira, Nafarroara bidaiatzeko erabakia errazago har dezan, eta bidaia programatu.

Azoka horien zenbatekoa 804.884 eurokoa da, 808.000 euroko kontusail batetik hartzekoa.

2008an zehar, hurrengo ekitaldi hauetan parte hartu du Nafarroak:

– Utrechteko Vakantiebeurs Azoka (Herbehereak)

2008ko urtarrilaren 9tik 13ra.

Nafarroak bere standa izan zuen, eta Donejakue Bidearen erakusmahaian ere izan zen, Turespañak jarritako standaren barruan.

Herbehereetako azoka turistiko garrantzitsuena den azoka honetara 135.233 bisitari bertaratu ziren. Guztira 1.548 parte-hartzaile izan ziren munduko 154 herrialdetatik etorriak.

– Stuggarteko CMT AZOKA (Alemania)

2008ko urtarrilaren 15etik 20ra.

Nafarroak Pirinioen eremuan parte hartu zuen, Turespañak jarritako standaren barruan.

Kanpinean, motorrean eta turismo publiko orokorrean espezializatutako azoka da.

Azoka honetan 200.000 bisitari izan ziren 1.400 erakustoki ikusteko. 

– Anberesko VAKANTIESALON AZOKA (Belgika)

2008ko urtarrilaren 28tik otsailaren 3ra.

Bere standarekin parte hartu zuen Nafarroak.

Turismoari buruzko azoka orokor honek 112.000 bisitari hartu zituen.

– TURISMOAREN NAZIOARTEKO AZOKA (FITUR) Madrilen.

2008ko urtarrilaren 30etik otsailaren 3ra.

Nafarroak bere standa jarri zuen.

Munduko bigarren azoka turistiko garrantzitsuentzat jotzen den azoka honetara nazioko eta mundu osoko sektore turistikoa bertaratzen da. Ekitaldi honetan egun batzuk bisitari profesionalari ematen zaizkio (harreman publikoak egiteko ekitaldi paregabea) eta beste egun batzuetan publiko orokorrarentzat zabaltzen da.

Arlo profesionalean, Nafarroako turismo-sektore publiko eta pribatuak lan-bilerak egin zituzten hainbat turismo-eragile, bidaia-agentzia, instituzio mailako kontaktu eta espezializatutako bitartekarirekin. 

Halaber, Nafarroako standak informazio turistikoaren 15.000 eskaera jaso zituen eta gastronomia-tabernan Nafarroako sukaldaritzako 2.500 mokadu goxo baino gehiago eskaini ziren.

Era berean, azken edizioan errekor berria jarri zen erakusketaren azalera osoari dagokionez; izan ere, 100.000 metro karratu baino gehiagoko hedadura hartu zuen erakusketak, IFEMA azoka-esparruan kokatutako 12 pabilioitan banatuta. 255.817 bisitari bertaratu ziren erakusketara. Horrek % 2,6ko igoera adierazten du 2006ko datuei erreparatuz gero. Haietatik 157.299 sektoreko profesionalak ziren, hots, joan den urtean baino % 3,6 gehiago. Modu berean, esanguratsua izan zen atzerriko bisitarien kopurua, aurreko edizioan baino % 10 gehiago gerturatu baitziren.

Fitur-en, halaber, Nafarroa jomuga turistiko gisa aurkeztu zen; horrez gain, Pablo Sarasate biolin-joleari eskainitako 2008 urte kulturala aurkeztu zen, turismo arloko hainbat berrikuntzarekin batera.

– Bordeleko MAHANA Erakusketa (Frantzia)

2008ko otsailaren 1etik 3ra.

Nafarroaren standa.

Aisialdirako eremua hartzen zuen azoka turistikoa, 20.000 bisitari baino gehiago hartu eta 270 erakustoki barneratu zituena.

Nafarroak lehen aldiz parte hartu zuen azoka horretan, eta Bordeleko zonaldeak gertuko merkatu modura duen indarra agerian geratu zen, hala nola gero eta gehiago ezagutzen direla erkidegoko mugarri turistikoak, bereziki Errege Bardea.

– Essengo REISE CAMPING erakusketa (Alemania)

2008ko otsailaren 6tik 10era.

Nafarroak erakusmahaia zuen Pirinioetako eremuaren barnean, Turespañaren standean.

Kanpinean eta turismo aktiboan espezializatutako azoka, Alemanian tradizio handia duena.

– Tolosako MAHANA erakusketa (Frantzia)

2008ko otsailaren 8tik 10era.

Nafarroaren standa.

Frantziako bigarren azoka garrantzitsuentzat hartzen den azoka turistikoa. 50.000 bisitari eta 700 erakustoki izan zituen. Nafarroa lehen aldiz bertaratu zen ekitaldi horretara.

– Bruselako Salon des Vacances erakusketa (Belgika)

2008ko otsailaren 9tik 11ra.

Nafarroak stand propioa izan zuen, eta Donejakue Bidearen erakusmahaian ere izan zen Turespañak ezarritako standaren barruan.

Azokara 99.812 bisitari bertaratu ziren, 700 erakustoki ikustera, Belgikako turismo-erakusketa nagusiaren barruan.

– Municheko Caravan Boot Internationaler azoka (Alemania)

2008ko otsailaren 14tik 18ra.

Nafarroak erakusmahaia zuen Pirinioetako eremuaren barnean, Turespañaren standean.

Kanpinetan espezializatutako azoka honetan Donejakue Bideak eskari handia izaten du.

Ekitaldi honek 17.500 bisitari hartu zituen.

– Torrepachecoko TURISMUR azoka (Murtzia)

2008ko otsailaren 15etik 17ra.

Nafarroak berezko standa jarri zuen.

Murtzian dagoen Nafarroako Etxearen lankidetza izan zen.

Azoka honetan 40.000 bisitari izan ziren 180 parte-hartzaileren erakustokietan.

– Iruñeko NAVARTUR azoka (Nafarroa)

2008ko otsailaren 22tik 24ra.

Nafarroak bere standa jarri zuen.

Publiko orokorrari zuzendutako ekitaldia.

Kalkulatzen den asistentzia: 10.000 bisitari.

– Milango BIT AZOKA (Italia)

Otsailaren 21etik 24ra.

Nafarroa bertan izan zen Turespañak jarritako standaren barnean (Pirinioak eta Donejakue Bidea)

Italiako azoka turistiko nagusia da, publiko orokorrari zuzendua nagusiki. 155.000 bisitari hartu zituen.

– Extremadurako TURISMO ORNITOLOGIKOAREN NAZIOARTEKO AZOKA

2008ko otsailaren 29tik martxoaren 2ra.

Nafarroako hegaztien behaketa- eta ekoturismo- stand espezifikoa.

Turismo ornitologikoari eta hegaztiak behatzeko ekipamendu eta material optikoari buruzko ekitaldia. 105 erakusketari izan ziren. 

Espainiako turismo ornitologikoko azoka nagusia bilakatu da.

– Berlingo ITB azoka (Alemania)

2008ko martxoaren 5etik 9ra.

Nafarroak Turespañaren Pirinioetako eremuaren barruan erakusmahaia eta kontaktu profesionalak egiteko lan-mahaia izan zituen.

Munduko azoka turistiko handiena da; 180.000 bisitari hartu zituen, 180 herrialdetako 10.000 erakustokitan.

– Parisko SALON MONDIALE DU TOURISME azoka (Frantzia)

Martxoaren 13tik 16ra.

Nafarroak Donejakue Bidearen erakusmahaia izan zuen Turespañak ezarritako standaren barruan.

Frantziako azoka turistiko nagusi honetara 102.000 bisitari bertaratu ziren 679 erakustoki ikustera.

– Sevillako FERANTUR azoka

2008ko martxoaren 27tik 30era.

Landa-turismoan espezializatutako azoka, publiko orokorrari zuzendua.

Ekitaldi berria izan arren, Nafarroarentzat potentzialtasun handia duen azoka da.

– Nafarroaren aurkezpena Aranjuezko Merkataritza-gunean (Madril).

2008ko martxoaren 3tik 19ra.

Nafarroa ikuspuntu turistiko eta gastronomiko batetik aurkezteko baliatu zen ekitaldi hau. Merkataritza Galerian Nafarroaren euskarriak eta stand bat ipini ziren, eta supermerkatuetan Nafarroako produktu gastronomikoak erakutsi ziren. Erakusketaren osagarri, argazki-erakusketa bat ipini zen, eta hainbat folklore taldek jo zuten.

Ekitaldi hau ICANen (Nafarroako Nekazaritzako Elikagaien Kalitate Institutuaren) laguntzarekin garatu zen.

– VALENTZIAKO NAZIOARTEKO azoka

2008ko apirilaren 4tik 6ra.

Nafarroak standa jarri zuen.

Valentziako Komunitateko azoka turistiko nagusia, etorkizun handia duena.

Nafarroako standean Nafarroako landa-turismoa aurkeztu zen hedabideen aurrean, eta erkidegoko produktu gastronomikoak dastatu ahal izan ziren.

– NAPOLIKO TURISMO AZOKA

2008ko apirilaren 4tik 6ra.

Nafarroak Donejakue Bidearen erakusmahaia izan zuen Turespañak ezarritako standaren barruan.

Italia hegoaldean egiten den azoka turistiko berria. Turismoa aztertzeko lana egin zen.

– Gastronomia-azokak: ALIMENTARIA (Bartzelona) eta GOURMET (Madril)

Turismoai buruzko informazio gune bat ezarri zen Nafarroako standean, Nekazaritzako Elikagaien Kalitate Institutuak antolatuta. (2008ko martxoaren 10etik 14ra eta apirilaren 14tik 17ra)

Erreferentzia gorenak ekitaldi gastronomikoei dagokienez. 

– KATALUNIAKO TURISMOAREN NAZIOARTEKO erakusketa 

2008ko apirilaren 17tik 20ra.

Bartzelonako azoka turistikoa.

Publiko orokorrari begira egiten den ekitaldi honetan Nafarroako eskaintza turistikoa aurkezten da. Edizio honetan 204.000 bisitari bertaratu ziren.

Halaber, hedabideen aurrean Nafarroako turismoaren nobedadeak aurkeztu ziren, eta Foru Komunitateko produktu gastronomikoak dastatu ahal izan ziren.

– Bilboko EXPOVACACIONES azoka

2008ko maiatzaren 15etik 18ra.

Barakaldoko Bilbao Exhibition Centre guneak azoka honen beste ziklo bat hartu zuen, eta jende asko izan zen. Ekitaldi honek 250.000 bisitari baino gehiago hartu zituen. Egun horietan Bizkaiko hiriburuan hain ezaguna den Expoconsumo azoka ere egiten denez, jende asko bertaratzen da.

– SPAGNA E MILANO aurkezpena Milanen (Italia)

Maiatzaren 17tik 31ra.

Espainiako standean parte hartu zuen Nafarroak, Milango Espainiaren Bulegoak antolatuta.

Ekitaldi hori egiten den lehen urtea izan da.

– Nafarroako CARLOGOren aurkezpena Miarritzen (Frantzia)2008ko ekainaren 12, 13 eta 14a

Street Marketing ekintza: Nafarroari buruzko turismo-informazioa hiru segwaytan banatzea. 

Herritarrei eta gaua zonaldean ematen duten turistei zuzendua.

– Nafarroako pabilioian informazio turistikoari buruzko harrera-gunea, Expo 2008ren barruan.

2008ko ekainaren 15etik irailaren 15era.

Lankidetzan Nafarroako Gobernuko Erakunde Harremanetarako Departamenduarekin.

Foru Komunitatearen Pabiloian ezarritako informazio turistikoari buruzko harrera-gunea, Expo Zaragoza 2008ren barruan.

Expo eszenategi paregabea da, eta ekitaldi hori baliatu da Nafarroa jomuga turistiko gisa ezagutarazteko, eta, halaber, helburu horrekin sortutako programa zehatzak (kultur ekintzak Erriberan, Uraren Erresuman) ezagutarazteko.

Expo-Zaragozako Nafarroako Pabilioiak milioi bat pertsona baino gehiago hartu ditu.

– Nafarroa turistikoaren aurkezpena SANFERMINETAN

Sanferminetan Iruña agertoki bikaina bilakatzen dela aprobetxatuz Street Marketing ekintza gauzatu zen mundu guztiko hainbat txokotatik hirira bertaratzen diren milaka bisitariei erkidegoko mugarri turistiko nagusiak aurkezteko.

Hainbat lekutako argazkiz hornitutako panelak kokatu ziren aparkalekuen sarreretan eta festaren gune nagusietan. Turismo arloan, Nafarroak eskaintzen dituen produktuei dagokienez, leku nagusitzat edo enblematikotzat hartutakoak hautatzen dira.

Honako hauek hautatu ziren:  Erriberri, Haitzuloak (Mendukilo). Iratiko oihana, Orreaga, Errege Bardea, ibai-iturburuak, inauteriak eta festak (Lantz), Lizarra, Tutera, Zangoza. Tradizioak (almadizainak) eta herriak (Baztango ibarra).

Era berean, Europako kulturaren hiriburu modura Iruña-Torunen hautagaitza aldarrikatzen zuten panelak kokatu ziren, Iruñeko planoekin batera.

– Rutland Waters-en (Erresuma Batua) egindako BIRDWATCHING FAIR azoka.

2008ko abuztuaren 15etik 17ra.

Turismo ornitologikoari dagokionez, munduko ekitaldi ospetsuena.

Nafarroak lehen aldiz parte hartu zuen bi urtez itxarote-zerrendan egon ostean.

Azoka aire zabalean egiten da, Egletongo natura-erreserban. 

20.000 bisitari ditu, eta 300 erakusketari.

– VOGEL FESTIVAL azoka, Herbehereetan

2008ko abuztuaren 23tik 24ra.

Herbehereetako ornitologia-azoka Oostvaadersplassengo natura-erreserban egin zen, Lelystad-en. 

10.000 bisitari baino gehiago izan zituen ekitaldiak; izan ere, Herbehereetan, turismo ekologikoaren esparruan egiten den ekitaldi garrantzitsuena da.

– Deltanatura azoka

Maiatzaren 14tik 16ra

Lehenengo aldiz parte hartu zen ornitologia- eta natura-turismoaren arloko azoka honetan; azoka Ebro ibaiaren deltako natura-parkean egin zen (Tarragona). Bertan 18 erakusketari bildu ziren). (Ez dut lortu bisitarien kopurua).

– 2008ko azken lauhilabetekoa

Tarifako Hegaztien Azoka.

Nafarroako Ostalaritza Erakusketa.

Zaragozako Aratur Azoka.

Londresko World Travel Market Azoka.

Gastu horiek guztiak aurrekontuko Gastuak 2008rako/Ferietako parte-hartzea izeneko kontusailean zordunduta egin dira.

2.- PUBLIZITATEA.

Turismoaren publizitatea egiteko kanpainak publizitate-programaren barruan daude, eta komunikabide konbentzionaletan eta ez-konbentzionaletan egiten dira. Nafarroaren aurkezpen orokorrean eta produktu espezifikoetan oinarritzen dira: Sanferminak, Donejakue Bidea, Pirinioak edo Hegaztien Behaketa.

Egindako publizitatea korporatiboa da. Nafarroa helmuga turistikoaren hedapena eskaintza eta produktu publikoak eta pribatuak biltzen dituen marka baten bidez egin da. 

Programa hori lankidetzan egiten da Nafarroako Gobernuko Lehendakaritza Departamentua/Komunikazio Zuzendaritza Nagusiarekin.

Zenbatekoa, guztira, 2.889.443 eurokoa da; kontusaila, berriz, 2.916.900 eurokoa.

2008an, kanpaina hauek egin dira:

Departamentuak komunikabide konbentzionaletan eta ez-konbentzionaletan egiten ditu publizitate-kanpainak, eta, horretarako, Nafarroaren aurkezpen orokorrean eta produktu espezifikoetan oinarritzen da: Sanferminak, Donejakue Bidea, Pirinioak edo Hegaztien Behaketa.

Egindako publizitatea korporatiboa da. Nafarroa helmuga turistikoaren hedapena eskaintza eta produktu publikoak eta pribatuak biltzen dituen marka baten bidez egin da. 

Programa hori lankidetzan egiten da Nafarroako Gobernuko Lehendakaritza Departamentua/Komunikazio Zuzendaritza Nagusiarekin.

2008an, kanpaina hauek gauzatu dira:

– Nafarroa turistikoaren publizitate-kanpaina komunikabide nazionaletan.

Kanpaina hori nagusiki telebistan eta komunikabide grafikoetan egin zen. Telebistan, nazio osoan, lehen zati intentsibo bat egin zen apirilaren 1etik 14ra TVE, Antena 3 eta Cuatro kateetan. Kostu/inpaktu erlazioagatik hautatu ziren kate horiek. Batez besteko presioa 560 grp-koa izan zen. Ikus-entzule gehieneko gaueko tartean, guztiaren % 40 lortu zen. Emanaldien % 30ean 20 segundoko iragarkia erakutsi zen, eta % 70ean 10 segundokoa.

Apirilaren 22tik 24ra, 10 segundoko iragarkia eman zen target merkatuetako telebista autonomikoetan: Euskal Autonomia Erkidegoan, Madrilen, Katalunian eta Valentziako Komunitatean. Telebista hauek aukeratu ziren: TVE eta Antena 3 lurralde-deskonexioetan, eta ETB, TV3 eta Canal 9.

Komunikabideei dagokienez, egunkari nazionaletako bidaia-gehigarriak eta bidaia-aldizkariak zein aldizkari espezializatuak aukeratu ziren.

Aukeratutako gehigarriak hauek izan ziren: El Viajero (El País) eta El Mundo, ABC, Avui eta Diario Vasco egunkarietako bidaia-gehigarriak, hala nola Geo, Viajeros, Turismo rural, El Mundo de los Pirineos, Traveler, Aladierno, Quercus, Editur, De Viajes, Viajes National Geographic, Viajar, Rutas del Mundo, Paisajes desde el tren, Hosteltur, Infortursa, Conocer Navarra eta Tour Magazine Errioxan, Gipuzkoan eta Nafarroan.

Ikus-entzunezkoak urte osoan argitaratu dira, 2-3ko maiztasunarekin, eta azpimarratzekoa da El Paísen El Viajero gehigarrian izandako etengabeko presentzia.

– Nafarroa turistikoaren publizitate-kanpaina nazioarteko komunikabideetan.

Lankidetzan Turespañarekin egindako publizitate-kanpaina. Nagusiki Frantziako eta Italiako merkatuetan egin zen. 

Frantzian, hego-mendebaldeko egunkari eta bidaia-aldizkari nagusietan prestigiozko bi ekintza egitea erabaki zen; izan ere, eskualde hori target nagusia da Nafarroarentzat. Monografikoak egin ziren Sud Ouest egunkarian eta Pays Basque Magazine aldizkarian.

Italian, bidaietan espezializatutako aldizkari hauetan iragarkiak jartzeko plan bat egin zen: I Viaggi del Sole 24 Ore, Bell Europea, Panorama Travel, Tutto Turismo eta I Viaggi di Republica.

Espainiak mundu osoan aurrera daraman publizitate-estrategia sortzailearen barruan, Nafarroaren nortasun turistikoa osatuz gauzatu zen ikus-entzunezkoa.

– Nafarroa/Donejakue Bidearen publizitate-kanpaina nazioarteko hedabideetan

Bitartekoen plana, Turespañarekin eta Donejakue Bidea izeneko produktua batera sustatzeko urteroko akordioa sinatzen duten autonomia-erkidegoekin –Galizia, Gaztela eta Leon, Errioxa, Asturias, Kantabria, Euskal Autonomia Erkidegoa eta Nafarroa– lankidetzan egina.

Sinatzaile guztien artean finantzatzen da.

Donejakue Biderako kanpaina nagusiki Alemania, Austria, Polonia, Frantzia, Italia, Portugal, Brasil eta Ameriketako Estatu Batuetan bidaietan eta kultura- zein erlijio-turismoan espezializatuta dauden aldizkarietan egin da. Iragarkiak 2-4 aldiz agertu dira, besteak beste, euskarri hauetan: Le Monde, Geo, Die Welt, Die Zeit Magazin eta View.

– Nafarroa/Pirinioen publizitate-kanpaina nazioarteko komunikabideetan.

Kanpaina Turespañarekin eta Pirinioak izeneko produktua batera sustatzeko urteroko akordioa sinatzen duten autonomia-erkidegoekin –Katalunia, Aragoi eta Nafarroa– lankidetzan egin zen.

Sinatzaile guztien artean finantzatzen da.

Pirinioen publizitate-plana natura- eta kirol-turismoa gai nagusitzat duten aldizkarietan egin da Alemanian (Fit for run eta All mountain), Frantzian (Pyrénées aldizkaria eta Montagnes aldizkaria) eta Italian (Meridiani, Trekking eta abar).

– Nafarroaren publizitate-kanpaina barne-turismorako

2008ko ekainean egin zen. Diario de Navarra eta Diario de Noticias egunkarietan eta eskualdeetan zabaltzen diren aldizkarietan jarri ziren iragarkiak. Bai eta irrati guztietan eta bertako telebistetan ere (Canal 6, Canal 4 eta Popular TV).

Mezua, nagusiki, lau zonen hedapena izan zen, eta bisita-proposamenak egitea, nafarrek Nafarroan turismo gehiago egin dezaten.

– Sanferminetako publizitate-kanpaina espezifikoa

Plan berezi baten barruan egin zen, krisi-egoera ikusita, eta 2008ko sanferminetan hotelak ez zirela beteko aurreikusita. 2008ko ekainaren 26tik uztailaren 6ra arte iraun zuen. Eta, nagusiki, TVE eta Cuatro kateetan egin zen, bi telebista horiek arduratzen baitira ospakizuna zabaltzeaz.

TVEn cobranding-estrategia erabili zen lehen kateko albistegiak amaitzean, atzeranzko kontaketa-programa izeneko multipantailarekin. TVEk Nafarroaren iragarkia zabaltzen zuen, eta festak hasteko zenbat egun falta ziren esaten zuen.

– Sorkuntza berria

Era berean, 2008an bi lehiaketa abiarazi dira, laguntza teknikoa kontratatzeko. Lehendabizikoaren helburua da turismo-publizitaterako sortze-estrategia berria asmatzea; bigarrengoa urte anitzetarakoa da, eta publizitate-kanpainarako bitartekoen plana kontratatzea du helburutzat.

3.- ARGITALPEN TURISTIKOAK

Argitalpenetan betetzen ari den kopurua 406.166 eurokoa da, eta kontusaila 436.000 eurokoa.

2008ko operazio-planak honako hauen argitalpena eta berrargitalpena jaso ditu.

– Zatoz Nafarroara buletinak:

Lau argitalpen:  negua, udaberria eta uda; 20.000, 18.000 eta 30.000 ale, hurrenez hurren. Eta udazkenekoa; 20.000 ale.

Argitalpen horrek urteko sasoietan eginen diren jarduerak zabaltzen ditu. Nagusiki, hurbileko merkatuei begira egiten da, eta Lau Urtaroen Erresuma produktua zabaltzen du. Mailing bidez zabaltzen da Nafarroako turismo-bulegoetan eta Nafarroan, Euskal Autonomia Erkidegoan, Aragoin, Katalunian eta Madrilen egiten diren azoka eta aurkezpenetan. 

– 2008ko ekitaldietarako argitalpen espezifikoak

2008an dauden ekitaldi berezien berri emateko egindako foiletoak. 

Nafarroa Expo-n: 25.000 ale egin dira. Argitalpen horrek Nafarroa aurkezten du, bai eta adierazten ere zer hurbil egon den Nafarroa ondoko Zaragoza hirian egin den Expo gertakizun handitik. Ferietan, aurkezpenetan eta Expoko Nafarroaren pabiloian turismo-informazioa zabaltzeko prestatutako gunean zabaldu da.

Nafarroa, 08 zure kultura-hitzorduaren 3.000 ale argitaratu dira, eta Sarasate Urtearen 5.000 ale. Ospakizun horien inguruan egindako jarduerak jasotzen dituzte. Banaketa ferietan, aurkezpenetan eta turismo-bulegoetan egin da.

Nafarroako turismo-maparen 5.000 aleren argitalpena ingelesez, upategiak jasota. Merkatu anglosaxoian egin beharreko sustapen-ekintzetan zabaltzeko.

– Nafarroako 2008ko ostatuen gida

50.000 ale paperean eta 56.600 ale CDan argitaratu dira. Era berean, egin diren beste 1.100 CDtan Nafarroako ostatuak eta atlasa jaso dira; argitalpen horrek arrakasta handia izan du kontsumitzaileen artean. Turismo-bulegoetan, ferietan, aurkezpenetan, trade ekintza espezifikoetan eta abarretan banatzen da.

Funtsezko argitalpena da bisitarien jatorriko merkatuetan eta helmugan egindako lanetarako. 

Eskari handiagatik, eta aurrezteko, separata bat egin da, Iruñerriko ostatuak jasotzen dituena; argitalpena 7.000 alekoa da. Batez ere, Iruñeko turismo-bulegoan zabaltzen da.

– 2008ko Jatetxeen Gida

Ostatuen Gidaren ildo berean, 2008ko Jatetxeen Gida argitaratu da; guztira, 15.000 ale atera dira.

Ferietan, aurkezpenetan eta turismo-bulegoetan banatzen da.

– Nafarroako hiriburuen planoak

Planoa, maparekin batera, funtsezko euskarria da, helmugan turismo-informazioa lortzeko. Hortaz, Nafarroako turismo-bulegoetan lan egiteko tresna nagusia da.

2008an, berriz argitaratu dira plano hauek: Orreagako 40.000, Zangozako 40.000, Erriberriko 40.000, Iruñeko 122.000 (haietako 7.000 euskaraz, 30.000 ingelesez eta 10.000 frantsesez), Tuterako 25.000 eta Lizarrako 30.000.

– Nafarroari buruzko DVD interaktiboaren argitalpena 

2.000 ale gaztelania, italiera, aleman eta holandesez argitaratu dira, eta 18.000 ale gaztelania, euskara, ingeles eta frantsesez berrargitaratu dira.

Sustapen-ekintza guztietan eta turismo-bulegoetan banatzen da.

Turismo-informazio eta -sustapenerako funtsezko euskarria da.

– Nafarroako zonei buruzko argitalpenak

Liburuxka horietan Nafarroako ibilbideak eta produktuak jasotzen dira, turismoa hedatzeko ezarritako eskualdeen inguruan antolatuta: Erribera, Erdialdea, Iruñerria eta Pirinioak.

Erriberari buruz 25.000 ale berrargitaratu dira, Erdialdeari buruz 30.000, Iruñerriari buruz 40.000 eta Pirinioei buruz 70.000.

Turismo-bulegoetan eta hurbileko merkatuetan egiten diren ekintzetan banatzen dira, eta kontsumoen arabera berrargitaratzen dira.

– Donejakue Bideari buruzko argitalpena

Liburuxkak Donejakue Bidearen Nafarroako zatiari buruzko turismo-informazioa dauka. 60.000 ale berrargitaratu dira gaztelaniaz, 15.000 ale ingelesez, 15.000 frantsesez eta 8.000 alemanez.

Turismo-bulegoetan eta ferietan banatzen da.

– Nafarroa argitalpena – Kontsumitzaileen bertsioa

Oinarrizko foiletoa merkatu guztietako azken kontsumitzailearentzako sustapen-ekintzetan.

2008an 30.000 ale berrargitaratu dira frantsesez, 25.000 ingelesez, 7.000 italieraz, 7.000 holandesez eta 15.000 euskaraz.

– Produktuen argitalpen espezifikoak

Foileto horiek oinarria dira Nafarroako produktuen sustapen-ekintzetan.

2008an, mapak, entitateak eta hegaztien behaketa-checklista dituzten 22.000 foileto berrargitaratu dira gaztelaniaz eta ingelesez, 25.000 gastronomiari buruz, 23.000 Donejakue Bideari buruz (gaztelaniaz, frantsesez, ingelesez, alemanez eta italieraz), 42.000 Nafarroako senderismoari buruz eta 10.000 bizikletari buruz.

Mahai Onaren Erresuma liburuxkaren berrargitalpena; 25.000 ale.

Gestionatutako liburuxka-eskarien kopuruari dagokionez, hau da:

ð Gestionatutako eskarien kopurua: 727

ð Gestionatutako eskari-lerroen kopurua: 5.967.Eskari bakoitzak eskari-lerro bat edo gehiago sor ditzake, eta haietako bakoitza artikulu-mota bat da, eskari horren barruan sartzen dena (hortaz, eskariko batez bestekoa 8,21ekoa da, eta horrek esan nahi du eskari bakoitzean zortzi artikulu desberdin baino gehiago daudela).

ð Igorritako unitateen kopurua: 1.542.455 (gestionatutako eskariei gehitu zaizkien artikulu-unitateen kopuru osoa).

– “Nafarroak bere turismo-etorkizuna bultzatzen du” aldizkari profesionala.

Argitalpenak turismo-jarduerari buruzko edukiak eta nobedadeak jasotzen ditu. 10.000 ale zabaltzen dira, eta komunikabideentzat, bitartekarientzat eta turismo- zein trade-sektorearentzat prestatzen da. 

Publiko horietara heltzeko ekintzetan banatu da, eta mailing zuzena egin da turismo-sektorean.

Iruñean, 2008ko urriaren 7an.

Kontseilaria: Juan Ramón Corpas Mauleón

